A’ steidheachadh Com-pairteachadh Poblach
ann an Obair na Parlamaid: Gearr-chunntas

Ro-radh agus cul-fhiosrachadh

1. Aig toiseach Seisein 6, chaidh ainm Comataidh nan Athchuingean Poblach a
leudachadh gus Com-pairteachadh Shaoranach a ghabhail a-steach.

2. Dh’aontaich a’ Chomataidh, sa Ghearran 2022, an raon-ughdarrais ur aca a
nochdadh le bhith a’ déanamh rannsachadh air mar a bu choir do Pharlamaid na
h-Alba com-pairteachadh shaoranach (a’ gabhail a-steach conaltradh
deasbaireach) a thoirt a-steach mar phairt den obair aca.

3. Chruinnich sinn fiosrachadh ann an diofar dhoighean:

cluinntinn bho edlaichean ann an deamocrasaidh deasbaireach agus
conaltradh Parlamaideach

cluinntinn bho bhuidheann-obrach Riaghaltas na h-Alba air
deamocrasaidh com-pairteachail agus deasbaireach agus bho Mhinistear
Ghnothaichean Parlamaideach Riaghaltas na h-Alba

ruith da rannsachadh poblach, agus an uair sin 10 buidhnean-focais le
daoine bho bhuidhnean nach eil, mar as trice, gan riochdachadh gu leor
ann an obair na Parlamaid

steidheachadh pannal de shaoranaich air an taghadh air thuaiream —
Pannal nan Saoranach air Com-pairteachadh — gus coimhead air mar as
urrainn don Pharlamaid deanamh cinnteach gu bheil guthan agus
coimhearsnachdan eadar-dhealaichte bho gach cearnaidh de dh’Alba a’
toirt buaidh air an obair aice.

co-chomhairle phoblach gus cuideachadh le priomhachas a thoirt do
mholaidhean a’ Phannail, le taic bho sheiseanan ruigsinneachd le daoine
0ga agus daoine le ciorramachdan ionnsachaidh agus otasam

co-chomhairle le BPA agus an luchd-obrach, agus le luchd-obrach na
Parlamaid

tursan is coinneamhan le Parlamaid na h-Eireann, comhairle baile Pharis
agus Parlamaid Luchd-Fraingis na Bruiseil (Parlement francophone
bruxellois) gus ionnsachadh mu na Seanaidhean Shaoranach aca.

4. Gus Pannal Shaoranach a chruthachadh, chaidh cuireadh gu 4,800 dachaigh air
an taghadh air thuaiream air feadh na h-Alba. Bho na freagairtean, thagh sinn
sampall de dhaoine bho air feadh na h-Alba a bha an ire mhath riochdachail de
shluagh na h-Alba, a’ toirt aire do aois, gné, cinneadh, ciorram agus foghlam. De



na 24 neach dhan tug sinn cuireadh, bha 19 comasach air pairt a ghabhail sa
phannal.

5. Fhuair buill @’ phannail cosgaisean-siubhail is aite-fuirich, chaidh £330 a
phaigheadh airson an cuid uine agus dealais, agus fhuair iad tréanadh is taic IT.
Dh’obraich iad comhla airson corr is 32 uair a thide thairis air da dheireadh-
seachdain agus tri seiseanan iomallach air-loidhne san Damhair agus san t-
Sambhain 2022.

6. Chuala am Pannal bho raon farsaing de dhaoine, a’ gabhail a-steach BPA, buill
den phoball air an robh cnapan-starra a thaobh com-pairteachaidh, luchd-
saidheans poilitigeach, acadaimigich agus buidhnean-coimhearsnachd.

7. Aig deireadh a’ phroiseis, rinn am Pannal seachd molaidhean deug gus piseach a
thoirt air mar a bhios a’ Pharlamaid a’ conaltradh ri muinntir na h-Alba. Chaidh na
bha seo fhoillseachadh ann an aithisg eadar-amail na Comataidh air 16
Dubhlachd 2022." Chuala a’ Chomataidh fianais bho chuid de bhuill 2’ Phannail
air 14 Dubhlachd 2022 agus bha sinn air ar misneachadh gu mor cluinntinn cho
toilichte 's a bha iad le mar a chaidh dhaibh.

8. Air adhbharan na h-aithisge seo, tha sinn air 17 molaidhean a’ Phannail a chur
comhla anns na seachd cuspairean a leanas:

Cuspair 1: Steidheachadh deamocrasaidh deasbaireach

e Moladh pannail 7: Dean reachdas airson deamocrasaidh deasbaireach

e Moladh pannail 8: Tog bunait fianais laidir airson deamocrasaidh
deasbaireach

e Moladh pannail 9: Tog taic thar-phartaidh airson deamocrasaidh
deasbaireach

Cuspair 2: Fas conaltradh coimhearsnachd

e Moladh pannail 1: Thoir air falbh bacaidhean air com-pairteachadh

¢ Moladh pannail 2: Cruthaich cothroman do dhaoine an edlas beatha a
chleachdadh agus a cho-roinn airson a dhol an sas ann an cuisean a
tha cudromach dhaibh

¢ Moladh pannail 5: Déan cinnteach nach bi conaltradh coimhearsnachd
le BPA a’ dunadh a-mach dhaoine nach eil nam pairt de bhuidhnean-
coimhearsnachd

Cuspair 3: Togail aire mu Pharlamaid na h-Alba

e Moladh pannail 3: Tog aire mu ghnothaichean na Parlamaid ann an
canan soilleir agus furasta a thuigsinn a’ gabhail a-steach mheadhanan
léirsinneach

' Comataidh Com-pairteachadh Shaoranach agus Athchuingean Poblach, 2na Aithisg, 2022 (Seisean
6), Com-pairteachadh Poblach ann am Parlamaid na h-Alba, ri fhaighinn aig: Com-pairteachadh
Poblach ann am Parlamaid na h-Alba (azureedge.net)

Moladh pannail 15: Cleachd na meadhanan, programan aithriseach
agus filmichean goirid gus soirbheachadh na Parlamaid agus
sgeulachdan fior mu chonaltradh a chomharrachadh

Moladh pannail 16: Bu choir don Pharlamaid iomairt fiosrachaidh
choitcheann a ruith a mhinicheas dreuchd Parlamaid na h-Alba

Cuspair 4: Leasachadh a’ phroiseis cho-chomhairle

Moladh pannail 6: Cruthaich siostam leithid duilleag-lin far am faod
daoine claradh agus fios fhaighinn mu chothroman a dhol an sas
Moladh pannail 12: Suidhich ceann-latha de 9 miosan mar bhunait
airson fios air ais a libhrigeadh air toradh conaltraidh sam bith

Cuspair 5: Toirt na Parlamaid don t-sluagh

Moladh pannail 4: Bu choir don Pharlamaid deuchainn a dhéanamh air
doighean-obrach airson a bhith a’ cleachdadh ionadan-conaltraidh/-
fiosrachaidh roinneil agus/no taisbeanadh-siubhail no aonad
gluasadach.

Moladh pannail 11: Déan anailis cosgais-buannachd air coinneamhan
na Parlamaid fhéin no a cuid chomataidhean a chumail taobh a-muigh
Thaigh an Roid agus déan coimeas eadar seo agus (a) barrachd taice
agus cuiridhean cuimsichte do dhaoine a thighinn gu Taigh an Roid
agus (b) laithean Parlamaid ath-thdiseachadh.

Cuspair 6: Foghlam

Moladh pannail 17: Bu choir don Pharlamaid rannsachadh a chumail
mun daimh eadar amasan a’ churraicealaim laithrich agus a’
Pharlamaid

Cuspair 7: Neartachadh earbsa anns a’ Pharlamaid

Moladh pannail 10. Steidhich pannal dhaoine sonraichte gus
beachdachadh air cod-giulain nam BPA

Moladh pannail 13. Thoir cumhachd don Oifigear Riaghlaidh toirt air
BPA na ceistean uile a théid fhaighneachd a fhreagairt

Moladh pannail 14. Cum uine shonraichte san t-Sedomar Deasbaid
airson ceistean poblach fa leth fhaighneachd

Cuspair 1: Steidheachadh deamocrasaidh
deasbaireach

9. Tha sinn a’ moladh gum bi a’ Pharlamaid dealasach a thaobh tuilleadh
deamocrasaidh deasbaireach a stéidheachadh na dreuchd sgrudaidh.

10. Tha sinn cuideachd ag aithneachadh na h-obrach cudromaich agus an dealais a
tha Riaghaltas na h-Alba air nochdadh, tro na pannalan shaoranach a tha e air
ruith mar-tha agus an obair a rinn a bhuidheann-obrach air stéidheachadh
deamocrasaidh com-pairteachail is deasbaireach (IPDD). Tha sinn a’ toirt taic

don Riaghaltas san obair seo, a’ creidsinn gun urrainn dha deamocrasaidh
deasbaireach a chleachdadh gus deéiligeadh ri cuid de na cuisean mora a tha mu
choinneamh na duthcha air fad. Tha iomairtean fo stitir riaghaltais steidhichte
ann an duthchannan eile, agus gu tric air toraidhean luachmhor a libhrigeadh,
agus cha bhiodh sinn airson Alba fhaicinn a’ tuiteam air dheireadh.

11. Shaoil sinn gun gach modail a rannsaich sinn ann an Eirinn, ann am Paris agus
anns a’ Bhruiseal ionmholta ann an doighean sonraichte, ach bha eas-
bhuannachdan agus cuingeadan aig gach fear dhiubh. Bha an ire dhan robh
gach fear air a chumadh le poilitigs agus priomhachasan ionadail inntinneach
dhuinn cuideachd. Is docha gur e an t-aon leasan a bu chudromaiche a thog sinn
bho ar tursan nach eil aon mhodail ann a bu choir a leantainn gu tur, agus gum
bu choir do Riaghaltas na h-Alba agus don Pharlamaid uine a ghabhail gus na
modailean aca fhéin a chruthachadh a bhios freagarrach a réir feumalachdan
agus suidheachadh sonraichte na h-Alba.

Prionnsapalan

12. Is e ar beachd gum faodar taic a thoirt do sgrudadh agus do dheamocrasaidh
riochdachail agus a dhéanamh nas fhearr tro bhith a’ cleachdadh mhodailean
deasbaireach. Faodar seo a stitireadh le prionnsapalan farsaing, seach a bhith
air a thogail air structaran stéidhichte aig an ire seo. Le bhith a’ cuimseachadh air
an doigh-obrach seo, tha a’ Chomataidh den bheachd gum bi BPA agus am
poball a' tuigsinn agus a' cur earbsa ann an deamocrasaidh deasbaireach na
Parlamaid.

13. Is iad na prionnsapalan a tha sinn a’ moladh:

e Bu choir don deamocrasaidh dheasbaireach sin a bhith @’ cur ris a’ mhodail
de dheamocrasaidh riochdachail a th’ ann mar-tha agus a bhith air a
chleachdadh gus taic a thoirt don phroiseas sgrudaidh.

e Bu choir don dodigh anns a bheilear a’ cleachdadh dhoighean deasbaireach,
bho thrusadh gu aithris agus fios air ais, a bhith follaiseach agus fo smachd
fream-obrach riaghlaidh agus cunntachalachd.

e Bu choir na ddighean deasbaireach a thathar a’ cleachdadh a bhith co-
reireach agus buntainneach don chuspair, agus co-theacsa an sgrudaidh.

e Bu choir taic is cumhachd a thoirt do chom-pairtichean ann an
deamocrasaidh deasbaireach agus fios air ais a thoirt dhaibh air mar a tha
na molaidhean aca air an cleachdadh.

Proiseas agus clar-ama

14. Is e ar n-amas airson na h-aithisge seo a’ Pharlamaid a bhrosnachadh air turas,
thairis air a’ chorr den t-seisean seo, a dh’ionnsaigh deamocrasaidh
deasbaireach a dheéanamh na phairt abhaisteach den doigh sa bheil i @’ sgrudadh
Riaghaltas na h-Alba.



15.

16.

17.

Gus seo a choileanadh, tha sinn a’ moladh gabhail ri modh fream-obrach, anns
am bi siostam riaghlaidh agus cunntachalachd air a chleachdadh gus taic a thoirt
do libhrigeadh diofar mhodailean de ghniomhachd dheasbaireach. Seachnaidh
seo feum air co-dhunadh a dhéanamh air modail sonraichte sam bith aig ire
thrath, agus libhrigidh e rum agus structar airson diofar mhodailean fheuchainn
agus a mheasadh.

Tha priomh eileamaidean an fhréam-obrach seo stéidhichte mar-tha: Ro-
innleachd Conaltradh Poblach na Parlamaid, buidseat aontaichte airson a’ chorr
den t-seisean, agus goireas in-thaigh stéidhichte — an Sgioba Com-pairteachaidh
is Choimhearsnachdan (PACT).

Tha sinn cuideachd a’ faicinn dreuchd stitiridh aig a’ Chomataidh seo, ag obair
le comataidhean cuspaireil agus Buidheann an Luchd-gairm. Gu sonraichte, tha
sinn @’ moladh da phannal shaoranach eile (no “pannalan a' phobaill”) a ruith
eadar seo agus trath/meadhan 2025 — aon air sgrudadh iar-reachdail (a’
coimhead air Achd Parlamaid beagan bhliadhnaichean as déidh don Pharlamaid
gabhail rithe gus faicinn dé cho math 's a tha i air a bhith ag obair) agus aon air
cuspair anns a bheil uidh choitcheann. Tha sinn an uair sin ag amas air plana
fhoillseachadh agus a dheasbad sa Pharlamaid ro mheadhan/deireadh 2025 air
mar a chleachdas a' Pharlamaid deamocrasaidh deasbaireach bho thoiseach
Seisean 7 (is e sin, bhon Chéitean 2026).

Beachdan air cuisean sonraichte

18.

19.

20.

Chan eil sinn an-drasta a’ moladh pannal shaoranach seasmhach a
stéidheachadh —’s e sin, pannal mor a tha ann airson uine agus a bhios &’
beachdachadh air raon chuspairean, cuid dhiubh a dh’fhaodadh am pannal fhéin
a thaghadh. Is fhearr leinn cuspairean sgrudaidh a chomharrachadh an toiseach
agus an uair sin pannal a stéidheachadh a tha air a dhealbhadh airson gach
cuspair. Le pannalan a stéidhicheas an Riaghaltas, tha sinn a’ moladh gun
comharraich partaidhean poilitigeach cuspairean iomchaidh ro laimh a chuireas
iad nam manifesto taghaidh.

Ged a dh’fhaodadh pannal nas motha de suas ri 100 a bhith iomchaidh airson
pannal Riaghaltais, bhiodh sinn an duil gum biodh pannalan nas lugha aig &’
Pharlamaid de is docha 20-30, agus gum b' e saoranaich a-mhain a bhiodh orra.
Ach, saoilidh sinn gum bu choir do Phannalan deasbaireach beachdachadh air
BPA a thoirt nan Iuib ann an ddigh chuibhrichte air choreigin, ’s docha le bhith &’
toirt cuireadh dhaibh suidhe a-steach air deasbad aig am iomchaidh letheach-
slighe tron obair aca.

Is e aon de na buannachdan a dh’fhaodadh a bhith an cois deamocrasaidh
deasbaireach gu bheil daoine nach eil edlach air ddighean Thaigh an Roid gan
toirt a-steach gu cridhe a’ phroiseis. Mar sin feumaidh modail ciallach sam bith
airson deamocrasaidh deasbaireach tdiseachadh le proiseas laidir airson com-
pairtichean a thaghadh a tha (comhla) a’ nochdadh comann-soisealta na h-Alba
san fharsaingeachd. Tha sinn den bheachd gum bu chdir na leanas a bhith aig
pannal riochdachail de mheud sam bith:

e measgachadh cha mhor co-ionann de dh’fhir is bhoireannaich

e raon aoisean (le 16 an aois as isle)

e measgachadh a réir teachd a-steach, inbhe cosnaidh (a’ gabhail a-steach
daoine nach eil ag obair agus daoine a tha air an dreuchd a leigeil dhiubh)
agus/no ire foghlaim

e sgaoileadh cruinn-eolach reusanta, a’ comhdach priomh roinnean na h-Alba
ann an co-reir an ire mhath ris an aireamh-sluaigh aca, ach cuideachd a’ toirt
a-steach measgachadh de dhaoine a tha a’ fuireach ann an cathair-bhailtean
is bailtean-modra, ann an coimhearsnachdan nas lugha no sgirean duthchail.

21. Dh’fhaodadh beachdachadh air feartan eile — leithid cinneadh/cinnidheachd,
slainte is ciorram, daoine posta/singilte agus dleastanasan curaim — a réir a’
chuspair. Tha sinn ag aontachadh gu bheil e freagarrach uaireannan a bhith a
dh'aon ghnothach a’ déanamh os-riochdachadh de mhion-bhuidhnean.

22. Bu choir don Pharlamaid, a bharrachd air cosgaisean-siubhail is aite-fuirich
chom-pairtichean a phaigheadh, paigheadh reusanta a thabhann dhaibh airson
an com-pairt, mar chomharra air an uine agus an dealas a tha na luib.

23. Tha e coltach gum bi ddighean-obrach phannalan a’ toirt a-steach seiseanan
toiseachaidh airson an suidheachadh a stéidheachadh; measgachadh de
sheiseanan aghaidh-ri-aghaidh agus air-loidhne; measgachadh de Phannal slan
agus fo-bhuidhnean nas lugha; taisbeanaidhean le edlaichean; taic airson
deasbad mu cho-dhunaidhean; luchd-taice ri laimh gus notaichean a ghabhail
agus gus cuideachadh le dreachdadh.

24. Bu choir don Pharlamaid freagairt smaoineachail a thoirt seachad, mar as trice
taobh a-staigh 9 miosan, do na molaidhean air fad aig a’ Phannal. Tha seo an da
chuid modhail do na com-pairtichean agus na dhoigh air misneachd a thogail ann
an cleachdadh phannalan san fharsaingeachd. Tha e cuideachd na dheagh
chleachdadh cuireadh a thoirt do bhuill 8’ phannail beachdan a thoirt seachad
mun eolas aca air pairt a ghabhail ann. Bu choir sgrudadh sam bith a tha
cudromach gu leodr airson pannal a’ phobaill a bhith ga dheasbad ann an Sedmar
na Parlamaid, agus bu choir cuireadh a thoirt do bhuill @a* phannail a bhith an
lathair (agus cosgaisean-siubhail is aite-fuirich a phaigheadh).

25. Ged a tha sinn a’ cur taic ri moran de Mholadh 7 a’ Phannail, chan eil sinn, aig
an ire seo, a’ toirt taic don iarrtas gus fream-obrach airson deamocrasaidh
deasbaireach a chur ann an reachdas. Tha reachdas iom-fhillte agus trom air
stdrasan; chan eil sinn cinnteach a bheil feum air agus dh'fhaodadh nach biodh e
subailte gu leor.

26. Tha sinn ag aontachadh ri Molaidhean 8 agus 9. Tha sinn dealasach a thaobh
modh mean air mhean a chleachdadh a tha stéidhichte air fianais air na
doighean-obrach as fhearr, agus a bhios a’ tomhas buaidh gach pannail. Tha
sinn cuideachd ag aithneachadh cho cudromach ’s a tha e taic a thogail thar
phartaidhean poilitigeach airson deamocrasaidh deasbaireach



Cuspair 2: Fas conaltradh coimhearsnachd

27.

28.

29.

30.

Tha am modail traidiseanta de sgrudadh Parlamaideach a’ toirt priomhachas do
bheachdan dhaoine aig a bheil tuigse mar-tha air na tha a’ Pharlamaid a’
déanamh agus aig a bheil na sgilean agus na goireasan airson a dhol an sas gu
h-éifeachdach. Tha moéran dhaoine abhaisteach gam fagail air an iomall no air
chul, los nach eil fios aca mun chothrom a dhol an sas no leis gu bheil an
suidheachadh aca a’ ciallachadh gu bheil conaltradh ro dhoirbh.

Tha sinn a’ cur taic ris an obair a rinneadh mar-tha agus a tha a’ dol air adhart
gus deéiligeadh ri seo — a’ gabhail a-steach Ro-innleachd Conaltradh Poblach na
Parlamaid, agus an doigh anns a bheil obair com-pairteachaidh fhor-ghniomhach
a-nis na phairt abhaisteach de rannsachaidhean comataidh. Ach feumaidh a’
Pharlamaid barrachd a dheanamh, chan ann a-mhain gus conaltradh le daoine a
tha mar-tha air am brosnachadh gus am beachdan no an edlas a cho-roinn, ach
gus moran dhaoine eile a ruighinn nach eil an-drasta a’ faicinn adhbhar airson a
dhol an sas no a tha a’ gabhail ris nach fhaigheadh iad éisteachd.

Chuireadh a’ Chomataidh failte shonraichte air adhartas a thaobh:

e na ro-innleachd com-pairteachaidh, iomadachd agus in-ghabhail ga
leasachadh le Buidheann an Luchd-gairm (buidheann air a dhéanamh suas
de luchd-gairm chomataidhean)

e buidheann-obrach air cleachdadh chananan is chruthan eadar-dhealaichte
gus ruigsinneachd a leudachadh

e poileasaidh na Parlamaid air paigheadh airson com-pairteachadh, le taic bho
sgrudadh air mar a dh’innseas comataidhean do luchd-fianais mun
phaigheadh a tha ri fhaighinn.

e mar a bhios a’ Pharlamaid a’ cumail suil air iomadachd luchd-fianais, a’
gabhail a-steach cothromachadh eadar edlas beatha agus fianais eolaichean

e leasachadh dhoighean-obrach airson sgriobhadh aithisgean a ni feum nas
fhearr den fhianais a chaidh a chruinneachadh taobh a-muigh coinneamhan
comataidh foirmeil

e Ath-bhreithneachadh air as-dunadh didseatach

e barrachd feum de “phannalan eolas beatha”, a’ gabhail a-steach
beachdachadh air dionachd agus air ddighean-obrach a tha fiosraichte mu
chruaidh-chas

e beachdachadh a bheil cothrom iomchaidh aig buidhnean tar-phartaidh air
goireasan parlamaideach, agus ciamar a dh’fhaodadh an obair aca a
cheangal nas fhearr ri obair-sgrudaidh nan comataidhean.

Tha a’ Chomataidh sa chumantas a’ toirt taic do mholaidhean a’ Phannail a tha
air an cruinneachadh fon chuspair seo.



Cuspair 3: Togail aire mu Pharlamaid na h-Alba

31. Tha a’ Chomataidh a’ cur failte air an obair a tha luchd-obrach na Parlamaid &’
déanamh gus am fiosrachadh a bheir a’ Pharlamaid seachad a leasachadh, agus
a dheanamh buntainneach agus ruigsinneach do raon farsaing de luchd-
cleachdaidh.

32. Tha sinn a’ moladh conaltradh le buidhnean eile (leithid Coimisean nan
Taghaidhean, riaghaltas ionadail agus com-pairtichean coimhearsnachd) mu
dhoighean-obrach co-ordanaichte airson a bhith a’ conaltradh co a ni dé (a’
gabhail a-steach diofar dhleastanasan BPA, BP agus chomhairlichean, agus an
diofar eadar a’ Pharlamaid agus Riaghaltas na h-Alba).

33. Dh’fhaodadh comataidhean barrachd a dhéanamh gus toradh an obair-sgrudaidh
innse, a’ gabhail a-steach aithisgean a tha nas ruigsinniche agus nas
buadhaiche. Bu mhath leinn gum biodh fiosrachadh ur, ruigsinneach mu
chothroman com-pairteachaidh air a sgaoileadh nas fharsainge, a’ gabhail a-
steach ann an togalach na Parlamaid agus ann an oifisean sgireil nam Ball.

34. Tha a’ Chomataidh sa chumantas a’ toirt taic do mholaidhean a’ Phannail fon
chuspair seo. Tha sinn toilichte fhagail aig seirbheis Fiosrachadh Poblach na
Parlamaid beachdachadh air moladh 16 an ath thuras a bhithear ag ath-
bhreithneachadh air na bileagan a bhios iad a’ deanamh.

Cuspair 4: Leasachadh a’ phroiseis cho-
chomhairleachaidh

35. Is toil leinn am beachd (ann am moladh 6) leigeil le daoine an uidh ann an
cothroman conaltraidh a chlaradh, gus am faigh iad fios gu fein-obrachail, seach
a bhith a’ coimhead air an laraich-lin gu cunbhalach iad fhein.

36. Mar fhreagairt do mholadh 12, tha sinn ag aithneachadh cho cudromach ’s a tha
e fios air ais brioghmhor a thoirt dhaibhsan a tha a’ gabhail pairt ann an seorsa
sam bith de ghniomhachd conaltraidh — chan e direach pannalan shaoranach. Bu
choir gur e am prionnsapal, ma bheir comataidh cuireadh do dhaoine cur ri
rannsachadh, gum bu choir dhaibh mineachadh mar a chaidh sin a chleachdadh
ann a bhith a’ tighinn gu co-dhunaidhean na comataidh. Ach chan eil sinn &’
smaoineachadh gum biodh e reusanta suileachadh gun toireadh comataidh fios
air ais a dh’aona ghnothach don a h-uile tagradh a gheibhear mar fhreagairt do
ghairm bheachdan coitcheann.

Cuspair 5: Toirt na Parlamaid don t-sluagh

37. Tha sinn taiceil, ann am prionnsapal, do bhith a’ toirt fiosrachadh mun
Pharlamaid a-mach gu coimhearsnachdan ionadail. Tha am Pannal air innse,
ann am Moladh 4, grunn dhoighean anns an gabhadh seo a dhéanamh, agus tha
sinn ag aontachadh gum bu choir coimhead orra sin agus roghainnean eile, a’
gabhail a-steach beachdachadh air cosgais agus a’ bhuaidh a dh’fhaodadh a
bhith aca.



38.

39.

Mar an ceudna, le Moladh 11, tha sinn ag aithneachadh cho cudromach ’s a tha
e gum bi BPA uaireannan ri gnothach taobh a-muigh Thaigh an Roid. Saoilidh
sinn gum bu choir do chomataidhean beachdachadh gu tric air coinneamhan a
chumail air an taobh a-muigh nuair a bhios iad a’ planadh rannsachaidhean mora
air cuspairean aig a bheil focas duthchail no roinneil; ach tha sinn fada nas
amharasaiche mu lan-choinneamhan na Parlamaid a chumail taobh a-muigh
Dhun Eideann.

Chan eil sinn cinnteach a bheil cuis laidir ann airson Laithean Parlamaid ath-
thoiseachadh, ach bu mhath leinn ddighean subailte is cosg-eifeachdach fhaicinn
gus gniomhachd na Parlamaid a thoirt a-mach gu coimhearsnachdan. Tha sinn
cuideachd a’ faicinn cuis airson barrachd taic a thoirt do dhaoine a thighinn gu
Taigh an Roid air adhbharan conaltraidh.

Cuspair 6: Foghlam

40.

41.

Tha sinn ag aontachadh ris @’ Phannal gum bu choir do chloinn is do dhaoine
oga air fad, mus urrainn dhaibh bhoétadh, ionnsachadh mar a théid iad an sas
anns a’ Pharlamaid, agus ann an Riaghaltas na h-Alba, agus tuigse fhaighinn air
mar a tha an da bhuidhinn ag obair. A thaobh sin, tha sinn a’ moladh ath-
bhreithneachadh a dhéanamh air foghlam saoranachd ann an curraicealam na
sgoile.

Mar chiad cheum, saoilidh sinn gum faodadh a’ Pharlamaid rannsachadh
ordachadh air diofar dhoighean-obrach a thaobh foghlam saoranachd agus dé
cho éifeachdach ’s a tha iad ann a bhith ag ardachadh com-pairteachadh
poilitigeach, a’ tarraing air edlas bho dhuthchannan eile. Bhiodh e an uair sin an
urra ris @’ Chomataidh Foghlaim, Cloinne agus Oigridh co-dhunadh am bu choir
am fiosrachadh sin a chleachdadh mar bhunait airson rannsachadh.

Cuspair 7: Neartachadh earbsa anns a’ Pharlamaid

42.

43.

Chan eil sinn cinnteach a bheil an Cod-giulain airson BPA na chuspair iomchaidh
airson beachdachadh le pannal a’ phobaill (Moladh Pannail 10), ach tuigidh sinn
cho luachmhor’s a dh’fhaodadh e a bhith nam biodh am poball a' beachdachadh
air ceist nas fharsainge a thaobh giulan BPA, mar dhoigh air earbsa ath-thogail.
Bidh e an urra ris @’ Chomataidh Inbhean, Mhodhan-obrach agus Dhreuchdan
Poblach beachdachadh am bu choir dhaibh beachdachadh tuilleadh air seo.

Tuigidh sinn am mi-ghean a tha air cul Moladh Pannail 13, leis gum bi
Ministearan uaireannan a’ failligeadh no a’ diultadh freagairtean direach a thoirt
do cheistean. Tha sinn ag aithneachadh diofar ghearanan, a’ gabhail a-steach a’
chunnairt gun teid dreuchd an Oifigear Riaghlaidh a dhéanamh poilitigeach agus
loidhnichean cunntachalachd cudromach a dhéanamh neo-shoilleir. Ach tha sinn
cuideachd ag aithneachadh gu bheil cuisean spéis agus modhalachd an sas
agus gum faod an cleachdadh laithreach againn cur ri dith earbsa a' phobaill mu
phoilitigs agus clit na Parlamaid a mhilleadh. Tha sinn a’ brosnachadh na
Comataidh Inbhean, Mhodhan-obrach agus Dhreuchdan Poblach beachdachadh
air doighean anns am faodar cumhachd a thoirt don Oifigear Riaghlaidh co-
dhunadh nach deach ceist a fhreagairt gu h-iomchaidh, gun a bhith a’

cruthachadh duil mhi-reusanta a thaobh dé cho tric no dé an suidheachadh a bu
choir an cumhachd sin a chleachdadh.

44 . Chan urrainn dhuinn taic a thoirt do Mholadh Pannail 14 airson am cheistean a

tha na phairt de ghnothaichean foirmeil na Parlamaid, oir tha sinn @’
smaoineachadh gu bheil e a’ togail cus dhuilgheadasan a thaobh cleachdadh
agus prionnsapal. Ach, bhiodh sinn dednach tuilleadh sgrudaidh a dhéanamh air
a’ bheachd, ma tha taic thar-phartaidh ann airson sin. Tha sinn cuideachd den
bheachd gu bheil ddighean nach eil cho foirmeil airson seo a thoirt air adhart.

Obair leantainneach

45. San aithisg seo, tha sinn air cunntas a thoirt air obair a tha a’ Pharlamaid a’

déanamh gus a bhith a’ leasachadh agus a’ toirt piseach air mar a bhios i a’
conaltradh ris a’ phoball. Tha sinn an duil suil a chumail air an obair seo agus
aithris a dhéanamh air a-rithist ro dheireadh an t-seisein.

Priomh abairtean

Seanadh Shaoranach no Pannal Shaoranach — buidhnean beaga no mora de
dhaoine, air an taghadh gus a bhith a’ riochdachadh an t-sluaigh san
fharsaingeachd, a gheibh cuireadh beachdachadh air cuspair comhla agus
molaidhean a dhéanamh.

Deamocrasaidh deasbaireach — doighean (a’ gabhail a-steach Seanaidhean
agus Pannalan Shaoranach) a leigeas le com-pairtichean cur ri déanamh
phoileasaidhean le bhith a’ beachdachadh air cuspair ann an ddigh eagraichte,
fhosgailte agus fhiosraichte a bhrosnaicheas co-aontachd

Com-pairteachadh poblach (no shaoranach) — doigh sam bith anns am faod
muinntir @’ phoball pairt ghniomhach a ghabhail ann an obair na Parlamaid.
Deamocrasaidh com-pairteachail — am beachd gum bu choir com-pairteachadh
a’ phobaill a bhith na phairt abhaisteach den ddigh anns a bheil Parlamaid a’
beachdachadh air cuisean agus a’ tighinn gu co-dhunaidhean (mar dhoigh eile
seach deamocrasaidh riochdachail a-mhain)

Sgrudadh iar-reachdais — sgrudadh air pios reachdais (m.e. Achd Parlamaid na
h-Alba) as déidh dha a bhith ann an gniomh airson uine, gus beachdachadh air
dé cho math ’s a tha e ag obair

Deamocrasaidh riochdachail — am modail traidiseanta anns am bi buill thaghte
(leithid BPA) a’ beachdachadh agus a’ deanamh cho-dhunaidhean mar
riochdairean a' phobaill, le glé bheag de chom-pairteachadh direach aig a’
phoball fhein (ach a-mhain aig taghaidhean).

